
CYNGOR CYMUNED CLYNNOG FAWR 

---------------------------------------------- 
 

Cofnodion cyfarfod o Gyngor Cymuned Clynnog fawr a gynhaliwyd yn Neuadd y Pentref, Clynnog nos 

Fawrth, Gorffennaf 16eg, 2024. 

1. Estynnwyd croeso i bawb i’r cyfarfod. 

2. Ymddiheuriadau -  Guto Huws, Rhys Jones ac Iwan Williams 

Presennol - Aaron Hughes (Cad), Thomas Williams, Ken Williams, Eifion Jones, Eleri Owen, Eirian 

Allport, Gwenno Griffiths, Elias Jones, Siôn Tomos a Cyng. Dafydd Davies. 

3. Cofnodion – gan nad oedd cworwm yng nghyfarfod mis Mehefin nid oes cofnodion.  Bydd yn rhaid 

heno pasio cofnodion cyfarfod mis Mai. 

Cynigwyd gan Thomas Williams ac eiliwyd gan Elias Jones fod y cofnodion yn gywir. 

4. Materion yn Codi 

1. Materion Llwybrau - y clerc wedi derbyn e-bost gan Dewi Owen (Cyngor Gwynedd) yn nodi bod 

angen torri llwybr rhif 56 Bach Wen, felly'r clerc wedi cysylltu gyda’r contractwyr torri gwair i 

ofyn iddynt fynd yno i wneud y gwaith. 

 

2. Ynys Wyllt - y clerc wedi cysylltu gyda’r cyfreithwyr ar fwy nag un adeg dros y ddau fis diwethaf 

ond heb dderbyn ymateb.  Cynigwyd i ofyn am gyfarfod hefo hi yn ei swyddfa.  Cynigwyd gofyn 

am gadarnhad bod ganddi amser i wneud y gwaith ar ein rhan.  Eiliwyd y cynnig gwneud hwn 

trwy lythyr swyddogol. 

 

 

3. Goryrru a goddiweddu yn Aberdesach a Pontllyfni - dim 

 

4. Torri gwair - Gwenno wedi holi'r gwasanaeth prawf ond yn anffodus ar hyn o bryd dim capiaist 

ganddynt i gario allan y gwaith.  Angen rhoi cais ymlaen i gael eu gwneud yn y dyfodol.  Wedi 

derbyn gwyn am safon y gwaith torri roedd Cyngor Gwynedd wedi ei wneud wythnos diwethaf.  

Cynigwyd i’r Cyngor Cymuned dorri rhwng toriadau Cyngor Gwynedd.  Holi CG am ddyddiadau 

ac yna gweithio allan pryd fydd angen ei dorri.   

 

5. Cafnau blodau yn Nhai Lôn ar y gweill. 

 

6. Mainc Aberdesach - Siôn Tomos - ar y gweill.  Mainc Pontllyfni - Cyng. Dafydd Davies am 

siarad gyda James Cyf am gyfraniad tuag at hyn gan eu bod yn gweithio yn yr ardal - disgwyl 

am ymateb. 

7. Mynediad i’r fynwent - y clerc wedi cysylltu gyda’r cyfreithwyr ar fwy nag un adeg dros y ddau 

fis diwethaf ond heb dderbyn ymateb.  Rhoi hwn yn y llythyr ynglŷn ag Ynys Wyllt hefyd i’r 

cyfreithwyr. 

 

8. Pont bren Tai Lôn – dal heb ei orffen.  

 

9. Arwydd cyflymder Pontllyfni - Cyng. Dafydd Davies wedi derbyn pris - £6162 + TAW.  Mae am 

fynd nôl atynt i ofyn am ond pris yr arwydd a dadansoddiad o’r prisiau.  Wedi holi pe bai bosib 

i’r Cyngor Cymuned wneud y gwaith paratoi - mae’n siŵr bysa hyn yn bosib pe bai gan y 

contractwyr y gwaith papur pwrpasol i gario allan y gwaith a buasai raid i Gyngor Gwynedd 

ddod allan i archwilio'r gwaith.  Ni fysa Cyngor Gwynedd yn cynnal a chadw'r arwydd - buasai 

raid i’r Cyngor Cymuned fod yn gyfrifol am unrhyw waith a hefyd buasai angen ei roi ar yswiriant 

y Cyngor Cymuned.  Holi barn pawb am beth i’w wneud?  Cynigwyd i roi ‘dymi’ gyda siaced hi-

visibility ar ochr y ffordd i weld os wnaiff hyn wahaniaeth.  Adroddwyd bod yr heddlu yn gwneud 

prosiect cymunedol i gofnodi goryrru ond buasai angen 5 gwirfoddolwr i wneud hyn.  Cyng. 

Dafydd Davies am holi mwy ynglŷn â hyn a Thomas Williams am ofyn i bobl o Bontllyfni i 

wirfoddoli.  Efallai dod ac Aberdesach i mewn iddo hefyd?  Pasio am rŵan i drio hyn cyn symud 

mlaen i gael arwydd. 

 

10. Llwybr Newydd Lan Môr - edrych am e-bost Dewi Owen i weld hefo costau 

 

11. Llwybr Fachwen (rhif 20) - AHNE yn gyrru 10 person allan i glirio llwybrau ond eisiau digon o 

waith. 

5. Ceisiadau cynllunio – dim wedi eu derbyn y mis hwn. 

6. Materion ariannol 

a) Sefyllfa ariannol ar Fehefin 28ain 2024 

Cyfrif cadw (elusen)                   £318.72 

Cyfrif cyfredol                              £15421.89 

 

b) Biliau i’w talu: 

   

Cyflog a threuliau’r Clerc   

Anfoneb - Parish Online - dim gwybod beth ydi hwn - holi Gwenan ac Anwen. 

7.  Gohebiaeth 

Cyngor Gwynedd, Galw am Safleoedd – cyfnod ymgynghori yn agor 10/7/2024 am 12 wythnos – os 

oes gan rywun ddiddordeb i edrych fewn i hyn. 

Rownd ariannu The Fore 2024 –  

Ymgynghoriad System Pleidleisio - 

8.  Materion aelodau  - Thomas Williams - holi pryd mae’r nawdd i gymdeithasau yn cael ei drafod.  

Trafodwyd, cynigwyd ac eiliwyd i roi £100 i Gymdeithas Garddio Dyffryn Nantlle a Phapur Bro Lleu.   

Eleri Owen - llwybr Aberdesach o flaen y chalets - dim modd ei gerdded - cyfrifoldeb llwybr arfordir - 

cysylltu hefo Dewi Owen am hyn.  Sbwriel yn geg lôn tŷ Eleri - Cyngor Gwynedd ddim yn gwagio'r 

bocsys glas na brown ers wythnosau.   

Eifion Jones - holi Cyngor Gwynedd pryd maent yn dod i roi chwynladdwr ar y palmentydd ayyb.  Holi 

Awen Bailey (Tîm Tacluso) os ddaw nhw o gwmpas.   

Ken Williams - heb ethol is-gadeirydd.  Trafod i ofyn a oedd unrhyw un a diddordeb. Cynigwyd enwau 

Siôn Tomos neu Eifion Jones eiliwyd y ddau a chytunodd Eifion i fod yn is-gadeirydd.  Diolch.   Cyng. 

Dafydd Davies -  wedi ei wneud i safle bws Y Swan.  Dim siwr beth sydd wedi digwydd - gweld fel bod 

rhywun wedi ei fachu wrth yrru i ffwrdd.  Cynnig i ofyn i Dafydd Williams (Llithfaen) fynd i’w wneud yn 

saff a gofyn am bris ganddo i wneud y Gwaith.  Cynnig i Eifion fynd yno i dynnu'r panel am y tro. - eilio 

i ofyn i Dafydd Williams ac os methu yna ffonio Eifion i fynd i’w wneud yno.  Safle bws Tai Lôn - dweud 

bod caniatâd wedi ei roi gan Gyngor Gwynedd i barhau gyda rhoi safle yno i’r plant ysgol.  Gofynnwyd 

beth yw’r gyllideb ar gyfer y gwaith hwn - gofyn a fuasai gwneud un yn costio llai.  Cynigwyd gan Thomas 

Williams £2000 fel cyllideb.  Eiliwyd.   Cytunodd Aaron Hughes i wneud y gwaith.  Mynwent Tai Duon - 

wedi gofyn am gyfraniad tuag at dorri gwair y fynwent - trafodwyd - cynnig ac eiliwyd i roi £200. 

9.  Materion eraill – dim 

10. Cyfarfod nesaf - Bydd y cyfarfod nesaf o’r Cyngor Cymuned yn cael ei gynnal ar nos Fawrth, Medi 

17eg 2024 am 7.30 yr hwyr yn y Neuadd Bentref yng Nghlynnog. 


